
Una poesia agradiva e plena de vida, dins una lenga
sense farlabica, emplenada de las sentors del terrai-
re.”

Majoral J. FOURIE
in Canta-Grelh décembre 2000

LIBRES NOVELS

Renat Caylus : Passejadas dins las nivous
(Ed. Bibliotheque 42, Clarmont-d’Erau, julhet 2000).

Lo Comisset nos porgis aici un polit ramelet de
sas trobas agradivas. E las nos fa tastar coma de
bons rasims amadurats jol caud solelh del
Clarmontés. Son recuelh de 162 paginas se presen-
ta jol format 21 x 29,5, A4 a l'italiana. Es ondrat amb
de polits dessenhs en color de Marc Audegon, e
caup un prefaci del majoral Patric Revellat. Cadun
dels 30 poémas nos es balhat en tres versions : la
version del Méstre d’obra Renat Caylus, en occitan
de la val bassa d’Erau, es-a-dire del Clarmontés,
donada en grafia dicha mistralenca; es seguida
d’'una transcripcion en grafia classica facha pel
Cercle occitan de Clarmont-d’Erau “Tega-los !”, e
enfin d’'una revirada en francés pel Comisset.

Las trobas del Comisset se volon tot a I'encop
trobas risolieras e ressons de la térra mairala. Las
istorias i son posadas dins la vida al vilatge. D’autras
pichotas pégas son mas laugiéras e pus coquinotas.
Mas se nos fa rire e se nos divertis, lo felibre-pacan
- coma li agrada de se nommar - se vol ataben un
aparaire afogat de sa lenga e de sa térra occitanas.
Alara, al pais del poeta-terralhér Joan-Antoni
Peyrottes, de Juli Boissiere, del majoral Clovis
Roques, de Josep Tellier e de Maurici Cadilhac, sén-
her Caylus nos a ligada una polida garda de poémas
plens d’umor, trufaréls volontiérs, mas tanben clau-
fits de la saviesa del poéta-vinhairon. Adonc, se
voletz far una passejada agradiva en companhia del
Comisset, que

“Cal risolejar dins la vida
Epioi l'istoria es polida,”

Majoral P. REVELLAT
NDLR : A las darriéras novélas, le recuélh de 'amic R. Caylus

es quitament agotat e se parla mai que jamai d’'une re-edicion
possibla.

HOMMAGE AU POETE OCCITAN
René CAYLUS






